
Innuttaasut qarasaasiakkut toqqaannartumik kigutilerisumut piffissamik inniminniisalernis-

saannut periuutsimik ineriartortitseqqullugit pilersitseqqullugillu Naalakkersuisut peqqune-

qarnissaannik Inatsisartut aalajangiiffigisassaattut siunnersuut.  

(Inatsisartunut ilaasortaq Justus Hansen, Demokraatit)  

Inatsisartunut ilaasortap Justus Hansen-ip Demokraatineersup Innuttaasut qarasaasiakkut toq-

qaannartumik kigutilerisumut piffissamik inniminniisalernissaannut periuutsimik ineriartortitseq-

qullugit pilersitseqqullugillu    Naalakkersuisut peqquneqarnissaannik Inatsisartut aalajangiif-

figisassaattut siunnersuutaa Partii Naleraq sinnerlugu imannak oqaaseqarfigissuarput: 

Inatsisartunut ilaasortap Justus Hansen-ip siunnersuutaa ilumullimi kingutilerinermi innuttaasunik 

sullissinermi kigutit nakorsaannik aammalu taakkununnga attuumassuteqartunik sulisussanik 

amingaateqanngikkaluarutta, minnerunngitsumillu nunaqarfippassuarni aamma illoqarfiit ilarpassuini 

innuttaasut qarasaasiakkut toortaaginnarlutik kigutileritissinnaanngorsimangaluarpata, ilaana siun-

nersuut torrassuungaluarpoq, kisianni pissutsit piviusut ajoraluartumik siunnersuuteqartup takor-

luungaaniit allarluinnaapput.  

Uani siunnersuummi aamma Naalakkersuisut akissuteqaataanni takuneqarsinnaanngilaq, siunnersuut 

taama isikkoqarluni imaluunniit Naalakkersuisut allannguutissatut siunnersuutaattut isikkoqarluni 

akuerineqassangaluarpat tamanna inuiaqatigiinnut qanoq akeqassanersoq.  

Taamaammat siunnersuut taama isikkoqartillugu piviusorsiortutut isiginngilarput, kisianni misissu-

ngassaqqitsipparput, innuttaasut kingusiarniarlutik teleofonikkut tamakkiinerusumik innimin-

niisinnaanerat piviusunngortinneqassappat. 

Taama oqaaseqarluta siunnersuutip sukumiisumik ataatsimiititaliami susassaqartumi suliarineqarnis-

saa inassutingaarput.  

